
Hau irakurtzen dugunerako hasia
izango da Euskal Herri osoa laster-
ka zeharkatzen duen, gauez ere
gelditzen ez den, euskararen alde-
ko Korrika. «Ordaindu beharra gai-
nera?» (kilometroa ordaintzen de-
lako) esaten dute atzerritik begira-
tzen gaituztenek. Hala da bai.
Laster iritsiko da gure eskualdera
Korrika, ordu txikitan, baina berdin
dio, hantxe egongo gara zain, peto-
ak jantzita, barruak emozioz beteta. Eta furgoneta
gerturatu ahala aurtengo doinuek eta jendearen
grinak bat egiten dutenean eragotzi ezineko malko-
ak irrist egin eta goizean goizeko makarra urtuko
digu, bide batez. Nola azaldu Korrikak sortzen di-
gun emozioa, indarra, poza... Ederra eta handia
den zerbaiten parte sentituko gara, euskaldun iza-
teaz harro sentituko gara. 

Euskahaldun da aurtengoa leloa, ahalduntzea,
boteretzea, norberaren gaitasunetan sinestea ira-
dokitzen duena, feminismotik hartutako kontzep-
tua. Nahi izatetik ahal izatera igarotzea, egoera era-
gitera, eraldatzera pasatzea. Eta oso egokia iruditu
zait, euskalgintzak eta feminismoak parekotasun
handiak dituztela pentsatzeaz gain, euskaldunon
ahalduntzea edo boteretzea beharrezkoa ikusten
dudalako. Maiz gertatzen zaigu euskaldunoi lagun
taldea elkartu eta nahikoa izaten dela batek euska-
raz ez jakitea guztiok erdarara pasatzeko. Honen
harira eta ahalduntzearen ikuspegitik oso interes-
garriak iruditu zaizkit Amets Arzallusen hitzok: «Lu-
zera begira kaltegarria iruditzen zait erdaraz da-
kien orori ateak ixtea, euskararen esparrura ez sar-
tzera kondenatzen dugulako». Txikitasunetik eta

barkamenetik baino gure ahal-
menen sinesgarritasunetik egin
behar dugula aurrera iruditzen
zait. Gutxietsia dagoenari balioa
eman eta parekotasunean koka-
tu. Hori da feminismoak egiten
duen proposamena eta, hain zu-
zen, feminismoa indartsu, gihar-
tsu eta ilusioa sortzeko gaitasu-
narekin ikusten dudan garaiotan
euskalgintzari ekarpen garrantzi-

tsua egin dakiokeela uste dut. Euskalgintzaren me-
zua zertxobait galdua ikusten dudan honetan eus-
kara despolitizatu beharra, erakargarri egitea, be-
zalako ideiak nagusitzen dira, arazoa euskara
berak balu bezala. Feminismoak ahalduntze per-
tsonaletik proiektu askatzaile baten parte izatea
eman digun lez, euskaldunok ere antzeko ildoan
kokatu beharko genukeela uste dut. Lorea Agirrek
dio emakume izatea eta hiztun minorizatua izatea
egoera paretsuak direla, hegemoniatik kanpo, peri-
ferian kokatzen direlako, hizkuntzaren eta generoa-
ren botere harremanetan biak. Eta periferiatik erdi-
gunera salto egitea, boteretzea, beharrezkoa dute
biek. Justizia sozial kontua ere badelako. Ez da nire
problema, ez da gure problema, jendarte osoarena
baizik. Demokrazia gutxi edukitzearen ondoriozko
arazoa da guztioi eskubide berdinak ez bermatzea.
Jabetu gaitezen beraz, eta ahaldundu, boteretu gai-
tezen indibidualki baina modu kolektiboan. 

Aurtengo Korrikan pixka bat gehiago ahaldundu
eta boteretuko gara euskaldunok. Aiora Zulaikak
dion bezala, ahultasunetik ez, ahaltasunetik, eus-
kahuldun sentitzetik euskahaldun izatera pasako
gara. Gora Korrika!

Berrobi, Bidania-Goiatz, Elduain, Gaztelu, Hernialde, Ibarra,
Ikaztegieta, Irura, Larraul, Leaburu-Txarama, Lizartza, 
Orendain, Orexa, Tolosa, Amasa-Villabona eta Zizurkil

ATARIAk ez du bere 
gain hartzen aldizkarian

adierazitako esanen 
eta iritzien erantzukizunik

Euskahaldun, boteredun

‘Sormenetik’ egitasmoa
izango da, bihar goizean,
Zerkausi azpiko
ontziratokian

ITZEA URKIZU 

Euskara protagonista izango da,
bihar, eskualdean. Ama hizkuntza as-
korentzat; bigarren hizkuntza hain-
batentzat, eta etorkizuneko helburu
ere bai, zenbaitentzat. Baina guztiak
korrika elkartuko ditu grina berberak. 

Lasterketaren grina mantentzeko,
egitasmo berezia izango da, Zerkausi
azpian, ontziratokian: Sormenetik

egitasmoa. Euskara oinarri sendo
izanda, kulturak eta azokak bat egin-
go dute, eta hamaika joera, afizio eta
jardueretako herritarren elkargune
bilakatuko da txokoa. 

Lapiko bat eta sormen amaigabea

Tolosa eta Uztaritzeren (Lapurdi) ar-
teko senidetzea indartuz, lapurtarrak
bertaratuko dira Tolosara, eta azoka
ezagutzeko bira bat egingo dute lehe-
nik; baserritarrekin egoteko aukera
ere izango dute. 

11:00etatik aurrera, berriz, ontzi-
ratokiak hartuko du protagonismoa,
bigarren Lapiko Fest aurkeztuko bai-
tute Jone Amonarrizek eta Unai Olal-

dek eta, ondoren, Eñaut Elorrieta mu-
sikaria ariko da Zerkausipean; Katixa
Pereak, Xabier Zeberiok eta Joxi Ube-
dak elkarrizketa egingo diote, eta
akustikoan zenbait kantu eskainiko
ditu. Azkenik, Ahoz aho jaialdiko an-
tolatzaileek ere ipuinak kontatuko di-
tuzte. 

Goiz osoan barrena, gainera, azo-
kako produktuak dastatzeko aukera
izango da, eta Banaiz Bagara elkarte-
ko euskara ikasleak ariko dira zerbi-
tzari lanetan. 

Azkenik, aipatzekoa da Euskal He-
rriko Burruntzi Txapelketak ere Trian-
guloa hartuko duela bihar goizez; gi-
rorik ez da faltako, beraz. 

Iaz Piknikaren egitasmoak uztartu zuen azoka kulturarekin; bihar, euskara izango da oinarri. I. TERRADILLOS

Zerkausia, euskararen eta
kulturaren lapiko

�

Tolosa

Lore Aristizabal • Uztaritzeko zinegotzia

«Senidetzeak aukera
aunitz uzten dizkigu, eta
gauzak zehaztera goaz»

Mende laurdena pasatxo da, jada,
Tolosa eta Uztaritze (Lapurdi) seni-
detu zirela. Azken urteotan sare-
tzea indartzeko ahaleginetan ari
dira bi herriak, eta bihar bertan To-
losan izango dira Uztaritzeko udal
ordezkariak, herriko hainbat gizarte
eragiletako ordezkariekin batera. 
Tolosa bisitatuko duzue bihar.

Zein jarduera egiteko asmoa du-

zue? 

Uztaritzeko bost elkarterekin joan-
go gara, eta azokaren bisita gidatua
egingo dugu goizean. Ondoren, La-
piko Festen aurkezpenean ere ber-
tan izango gara, eta gero bazkari
bat egiteko proposamena egin zigu-
ten, Tolosako beste zenbait elkarte
eta eragile ezagutzeko helburuz. 
Itzali samar zen senidetzea ber-

pizteko lanean ari zarete. Zertan

da harremana? 

Senidetzea 1989an sortu zen, bai-
na herriko etxeko, udaleko, aldake-
tekin senidetzea itzaltzen joan zen
pixkana. Baina, guk iaz hauteskun-

deak irabazi genituen, eta gure egi-
tasmoan agertzen zen senidetze
hori berpizteko gogoa. Beraz, hau-
teskundeak irabazi ondoren, zuze-
nean harremandu ginen Tolosako
Udalarekin. Hasiera batean, horre-
la, bi herriko etxeen artean hasi
gara lanean. Era berean, aipatze-
koa da bere garaian sortu zela, he-
men, senidetze hori sustatzeko el-
karte bat; horregatik, elkarte hori

indartzen ere saiatu gara azkenal-
dian, senidetzea herritarren mugi-
mendua izan dadin, ez bakarrik
udalen arteko lotura. Modu horre-
tan, bihar helburu horixe bideratu-
ko dugu, Tolosa eta Uztaritzeko el-
karteen arteko harremanak bultza-
tuz. 
Zer eskain diezaioke herri batek

besteari? 

Zaila da erantzutea, senidetzea bi-
ziki zabala izan daitekeelako. Auke-
ra aunitz uzten dizkigu, eta gauzak
zehaztera goaz Tolosara. Baina, au-
rreikusten diren lehen ekimenak
herriko festen inguruan izan daitez-
ke, bai Tolosa eta bai Uztaritzen ur-
tero antolatzen diren egitasmoen
inguruan harreman hori saretuz.
Guk, adibidez, irailean antolatuko
genuke elkarteen egun bat, senide-
tze hori martxan jartzeko. 
Ezinbestekotzat duzu Ipar eta

Hego Euskal Herriaren arteko

sare horiek indartzea? 

Bai, bai, dudarik gabe. Hauteskun-
de garaian, senidetzea berpiztea-
ren beharra gertu genuelarik, Uzta-
ritzeri senidetzeak ekarriko liokeen
aberastea nabarmendu genuen.
Baina, halaber, ez da dudarik, Eus-
kal Herriaren eraikuntza nazionala-
ri begira ere, Iparraldearen eta He-
goaldearen arteko lotura hori az-
kartzeko beharrezkoa dela,
Udalbiltzarekin elkarlanean. 

REBEKA CALVO 

Gogotsu hasi dira lanean Berrobiko
Solastoki erretirodunen elkartean.
Nieves Torralba Abrilek hartu du el-
karteko ardura eta zabaldu zutene-
tik, orain bi aste, lana erruz egiten
ari direla dio. «Oso kontentu gau-
de», esan du irribarretsu. 

Arduraduna Benidormekoa da
(Alacant, Herrialde Katalanak), bai-
na hitz egiterakoan badu ukitu an-
daluziarra ere, gurasoak hangoak
baititu, eta guzti hori ekarri nahi
izan du Berrobira. «Nire herriko uki-
tua, mediterraneoa, ekarri nahi dut
hona; hango paellak egiten ditut,
aurrez eskatuta, Andaluziako mi-
gak ere egingo ditut...», esan du. Go-
sarietan ere nabari da hori, eta ogi
txigortua eskaintzen du tomateare-
kin edota oliba olioarekin, eta ga-
rrantzitsuena prezioa da, «merke
eta oso ondo gosaldu daiteke he-
men», esan du. Laguntza ere izaten
du, hala ere, bere bikotearena, Jose
Luis Agirre. 

Egunero eskaintzen dituzte baz-
kari eta afariak, menua dute. Eta
eskatzen dieten guztia eskaintzeko
prest daudela dio: meriendak, baz-
kari bereziak, afari-meriendak... 

Egiten dituen plater guztiak be-
rak prestatzen ditu; «Etxeko janaria
da, baina mimoz egina. Ez dut izoz-
tutako ezer erabiltzen edo aurrez
sukaldatutakoa, freskoa da dena.
Eta postre guztiak ere nik egiten di-
tut. Egunero bizkotxoa egiten dut,
kafea hartzera etortzen direnei
puska bat eman ahal izateko».

Mediterraneoa gertuago,
Berrobiko Solastokiri esker

Nieves Torralba elkartean, ‘tapak’ aurrean dituela. R. C.

Nieves Torralba Abrilek
hartu du erretirodunen
elkartea; asteazkenetan
ixten dute

�

Berrobi

Pintxo-potea, egunero

Gurean geroz eta zabalduago dago-
en pintxo-potearekin harrituta dago
Torralba. «Gurean egunero da pin-
txo-pote, trago bat hartzera etor-
tzen diren guztiei tapa bat jartzen
diegu, edo bizkotxo zati bat. Jendea
gustura egotea da nire nahia, etxe-
an bezala egotea da», esan du. 

Bere herriko paellak ere egiten
ditu. Adibidez, Emakumearen Na-
zioarteko Egunean han egin zuten
bazkaria herriko emakumeek, eta
paellak atera zituen denak gustura
utziz. 

Aurrerantzean larunbatetan pae-
lla egingo duela esan du, eta trago-
arekin paella tapa bat dastatu ahal
izango dela. 

Egunero-egunero 07:00etan ire-
kitzen dute, eta itxi arte egoten dira

bertan. Asteazkenean bakarrik har-
tzen dute atseden. 

Bi pasioak batera

Sukaldariak adineko pertsonekin
aritzeko titulua du, Benidormen ho-
rretan aritu zen lanean, eta hori eta
sukaldatzea dira gehien gustatzen
zaizkionak. «Bi gauzak batu ahal
izatea zoragarria da. Hemen lagun-
du ahal diet; zauriren bat egiten ba-
dute sendatzen lagundu edo ahol-
kuak eman, ikastaroak egin...»,
esan du. Asmo asko ditu, ideia asko
buruan, eta oraingoz bat behintzat
gauzatuko du: astelehen eta oste-
gunetan 09:15etik 09:45etara
mantentze gimnasia egiten dute.
Musikoterapia eta pintura ikastaro-
ak ere antolatuko dituzte. Eta bin-
goa ere egingo dute. 

Paella ederrak prestatzen dituzte Solastoki elkartean. R. C.

Trinketean jarri dute
baina herri guztiak 
erabili ahal izango du

JON MIRANDA IRURA

Hemendik aurrera, kirolgune, mer-
kataritza gune eta hezkuntza zen-
troek desfribriladore automatikoak
jarri beharko dituzte beren instala-
zioetan. Duela urtebete Tolosa
CFko kapitain Urtzi Gurrutxagaren
heriotzaren ondoren hasi ziren bere
senitarteko eta lagunak eskaera
hori egiten.

Urtarrila bukaeran, dekretu bi-
dez hartu zuen erabakia Eusko
Jaurlaritzak. Merkataritza gune
handietan eta 2.000 ikasle baino
gehiagoko ikastetxeetan jarri be-
harko dira aparailuak. Era berean,
700 lagunetik gora biltzen dituzten
ekitaldi publikoetan ere derrigo-
rrezkoak izango dira. 

«Iruran berez ez gaude legez des-
fibriladorea jartzera behartuta, bai-
na interesgarria iruditu zitzaigun
badaezpada horrelako aparailu bat
eskura izatea», adierazi du Ainhoa
Ugalde Irurako alkateak.

Desfibriladorea jende gehien ibil-
tzen den tokian jartzea erabaki
dute: trinketean. Joxi Lasa herriko
langileak aipatu duenez, «eraman-
garria da aparailua, beraz herriko
beste punturen batean beharra sor-
tuko balitz erabili ahal izango litza-
teke».

Herrian babes zibileko taldea
dago eratuta. 10 lagunek osatzen
dute eta larrialdi egoera baterako
prest egotea da taldearen helbu-
rua. «Festa, jende asko biltzen den
tokietan eta kirol ekitaldietan babe-
sa eman eta prebentzio lanetan ari-
tzen gara trafikoa antolatuz, esate
baterako». 

Babes zibileko taldeak Irurako
udalari lehen sorospeneko ikastaro
bat antolatzeko eskatu zion. Desfi-
briladoreak nola erabili erakutsi zie-
ten ikastaroaren baitan. «Ikastaro-
an parte hartzeko deia herriko bes-
te hainbat talderi ere zabaldu
zitzaien: kirol eskolari, begiraleei,
pelota taldekoei... Azkenean 13 la-
gunek jaso dute formazioa», azaldu
du Ugaldek.

Oso sinplea da aparailua erabil-
tzea. Joxi Lasak azaldu duenez, or-
dea, «formazioa jaso duten pertso-
nek bakarrik dute desfibriladorea
erabiltzeko baimena, legez. Hala
ere ez da zaila, argibideak ahoz
ematen baititu aparailuak. Hori bai,
deskargak ematearekin batera,
bihotz-birikak suspertzeko manio-
bra egin beharra dago eta horreta-
rako eduki beharra dago jakintza
minimo bat».

Ahalik eta azkarrena erreakzio-
natzea da garrantzitsua horrelako
kasuetan. «112ra deitu eta anbu-
lantziak etorri bitarteko minutuak
erabakiorrak izan daitezke». Une
horietan burua hotz mantendu eta
lasai egotea garrantzitsua da. 

Segurtasun Zibilerako taldea

Ainhoa Ugalde alkateak herriko ba-
bes taldeak egiten duen lana esker-
tu nahi izan du. «Herri txikia da Irura
eta oso lagungarria da talde honek
egiten duen lana». 

Tolosan, Azkoitian, Zarautzen,
Ordizian, Pasaian eta Irunen, adibi-
dez, badaude babes zibilerako tal-
deak. «Herri handietan errazagoa
da jendea biltzea, baina gu izango
gara,  herri txikia izanik, horrelako
lanei eusten diegun bakarrak. Ga-
rai batean, adibidez, Berastegin ba-
zen beste talde bat baina desager-
tu egin zen», Joxi Lasa taldeko kide-
ak aipatu duenez.

2008ko Kilometroen harira, se-
gurtasun batzordean aritu zen tal-
deari segida emanez osatu dute Iru-
rako babes zibilerako taldea. «Uda-
letxean bi langile aritzen gara
egunero baina larrialdi egoera bat
sortuz gero motz geratzen da». 

Uholdeak edota haizete handiak
gertatzen direnean 10 boluntario
horiei deitzen zaie laguntza emate-
ko. «Aurrerantzean formazioan sa-
kondu eta materiala biltzen joatea
da gure asmoa», azaldu du Lasak. 

Desfibriladorea Iruran

�

Anoetaldea

8 2015eko martxoaren 20a, ostirala / Tolosaldeko Ataria

Ainhoa Ugalde alkatea eta Joxi Lasa herriko langilea desfibriladorearen ondoan. J M

a008-009_ataria  18/3/15  15:38  Página 1



Arauak betetzen ez
dituztenei isunak jartzen
hasi dira

ERREDAKZIOA IRURA

Irurako udalak bi segurtasun kame-
ra ezarri ditu herriko San Migel pla-
zan. Herriko erdigunea oinezkoen-
tzat irabazi eta segurtasun neurriak
handitzeko asmoz egin dituzte trafi-
ko aldaketak.

Gaur egun bi sarbide ditu Irurako
plazak. Udaletxearen atzealdekoa
mugatua da. Pibota baten bitartez
erregulatzen dute trafikoa. Lanegu-
netan itxita egoten da 8:30etatik
12:30etara eta 14:00etatik
20:00etara. Ordutegi horretan bai-
mendutako bizilagunek bakarrik
dute sartzeko eskubidea, horreta-
rako eman zaien txartelaz baliatu-
ta. Larunbatetan, 13:00etatik
20:00etara eta igande eta jaiegu-
netan 8:30etatik 20:00etara ixten
dute sarbidea. «Baimena eskatuz
gero, pibotaren ondoan dagoen txi-
rrina jo eta plazara sartzeko pasoa
eman dezakete bulegotik egoki
ikusten bada». Horrela adierazi du
Joxi Lasa herriko langileak. 

Plazara sartzeko bigarren sarbi-

dea Enara tabernaren ondoan
dago. Bide hau aukeratzen dute-
nek, ordea, ezingo dute plazaraino
sartu, elizaren atzeko gunera baka-
rrik iritsi ahal izango dira. 

Herriko bi puntu horietan jarri
ditu kamerak Irurako Udalak. Neu-
rri hauek hartu zirenetik istripu ba-
tzuk ere gertatu dira. «Zenbait ibil-
gailuk pibotaren kontra jo dute
nahigabe eta kalteak eragin dituz-
te». Bestalde, sumatu dute gidari
askok ez dituztela trafiko arauak
errespetatzen: «Enara ondoko bide-
tik sartu eta kontrako noranzkoan
sartzen dira plaza barruraino». 

Jarri diren bi kamerekin irregular-
tasun horiek kontrolatuko dira eta
aipatu dutenez, «dagoeneko mar-
txoa hasieratik hasita gaude lehen
isunak bidaltzen». Trafikoa kontro-
latu eta sarrerak zerrendatzeko ere
balioko dute kamerek.

Irurako Agenda 21aren barruan
markatutako helburuei erantzuten

Segurtasun
kamerak plazan

�

Anoetaldea

diete neurri hauek. Joxi Lasaren
esanetan «segurtasun irizpideak
bete behar ditugu, herriko plazan
haur asko ibiltzen baita. Gurasoak
askotan ume bila kotxez etortzen
dira eta ohitura horiek aldatu nahi
ditugu, ahal den neurrian».

Irurako erdigunean distantziak
motzak dira. Udalak oinez ibiltzeko
ohitura sustatu nahi du herritarren
artean.

Segurtasun kamera bat plazan J.M.

Irudia Irura
Etxeko balkoian

baratza

Irurako udalak antolatu zuen tai-
lerra larunbatean. Anjel Azpillaga
Mendi Enara hezitzaile taldeko ki-
deak eman zuen ikastaroa. Doze-
na bat lagun gerturatu ziren ikas-
tarora. Azalpen teorikoez gain,
praktika egiteko aukera ere izan
zuten eguerdira arte. «Printzipioz,
edozein baratzetan landatzen di-
ren barazkiak landatu daitezke
etxeko balkoian». Anjel AzpIllagak
azaldu zuenez. J. MIRANDA

33 urtez futbol zelaia
zainduz lan egin duen
Jorge Alvarez omendu 
du Billabona FKEk 

JON MIRANDA AMASA-VILLABONA

Urteetan egindako eskaria beteta
ikusi zuten atzo Amasa-Villabonan.
Arratzain futbol zelaian egin diren
lanen inaugurazio ekitaldia egin zu-
ten. Belar artifiziala instalatu eta ar-
giztapen sistema aldatu dute.

Billabona FKEko kideekin batera,
berritutako futbol zelaian izan ziren
Amasa-Villabonako alkate Galder
Azkue, Urko Arin kirol arloko zinego-
tzia, Asier Sarriegi Gipuzkoako Foru
Aldundiko kirol zuzendaria, Juan
Luis Larrea Gipuzkoako futbol fede-
razioko lehendakaria eta Alex Uran-
ga Realeko zuzendaritza batzorde-
ko kidea. Oinkari dantza taldekoek
aurreskua dantzatu zieten eta udal
ordezkariek egin zuten zinta mozke-
ta.

Kategoria ezberdinetan aritzen
diren Billabona FKEko taldeen aur-
kezpenarekin abiatu zen inaugura-
zio ekitaldia. Segidan jaso zuen
omenaldia Jorge Alvarezek. 33 urte
eman ditu zelaia zaintzen eta egin-
dako lana eskertu nahi izan zion
klubak plaka eta urrezko insignia
oparituta. 

Aurkezpen ofizialaren ondoren,
Realeko eta Eibarko beteranoen ar-

teko futbol partida izan zen. Moka-
dutxo bat janez borobildu zuten
eguna bertaratutakoek.

Laster bigarren fasea

Galder Azkue alkateak atzo iragarri
zuenez, «apirileko udalbatzarrean
onartuko ditugu bigarren faseko la-
nak eta esan dezaket aldagelak eta
taberna berria egingo direla urtea
amaitu baino lehen».

Zinta moztu zuten Urko Arin zinegotziak eta Galder Azkue alkateak. JON MIRANDA 

Arratzainen irekiera ofiziala

�

Tolosaldea

10 2015eko martxoaren 20a, ostirala / Tolosaldeko Ataria

Irudia Berastegi
Frontenisa

Gazte festak
hasteko

Frontenis txapelketaren finalarekin
abiatu ziren atzo Gazte Festak Be-
rastegin. Arratsaldez pintxo poteoa
eta gauez Nonnahi taldearen ema-
naldia izan ziren. Gaur herri afaria-
rekin jarraituko du jaiak eta goizal-
dera arte esna irauten duenak Ko-
rrikari harrera egin ahal izango dio.
Seiak aldera iritsiko da eta ondoren
gosaria izango  da frontoian. J.M.

MARTXOAK 20, OSTIRALA

TOLOSA, Usabal

11:00. Futbola. Tolosa C.F.ko 
emakume kadeteak Ordiziako 
taldearen aurka.

ZIZURKIL, Intxaur

18:30. Pilota. Bigarren urteko 
alebinak arituko dira. Etxeko 
taldeak, Ziotza 1 taldeak, Oiarpe 4
taldea hartuko du frontoian.

ALEGIA, Elorri

19:00. Pilota. Eskuz binakako 
kadeteen lehen mailan Intxurre 1
eta Gazteleku taldeak ariko dira. 
Eskuz binaka jubeniletako hiruga-
rren mailan: Eibar eta Aloña Mendi.
Eta azken partida, hirugarren 
mailako eskuz binakako nagusiena
izango da, Hondarribiako taldekoen
aurka ariko dira Intxurrekoak.

TOLOSA, Berazubi

20:45. Areto futbola. Lurraldeko 
lehen mailako partida, The Nest eta
Barrantol taldeen artekoa.

MARTXOAK 21,
LARUNBATA

TOLOSA, Usabal

09:00. Saskibaloia. TAKEko harro-
biko  taldeek partidak jokatuko 
dituzte Usabalen. Senior mailako
mutilek 14:00etan eta 16:00etan
jokatuko dituzte partidak. 

TOLOSA, Usabal

16:00. Areto futbola. Laskorain eta
Santurtzi arteko partida, hirugarren
mailakoa.

ADUNA

16:00. Pilota. Aiztondo Pilota 
Topaketen barruan, alebinek 
frontoian jokatuko dute. Finalerdiak
apirilaren 26an jokatuko dira 
Zizurkilen eta finala Amasa-Villabo-
nan izango da, maiatzaren 2an.

TOLOSA, Usabal

18:00. Eskubaloia. Tolosa C.F. 
taldeak etxean jasoko du Askartza
taldea lehen mailako partidan.

TOLOSA, Usabal

11:00. Futbola. Tolosa C.F.ko 
infantil mailako lehen taldeak 
Amaika Bat taldea hartuko du.

IBARRA, Uzturpe

11:00. Areto futbola. Lurraldeko 
bigarren mailako partida jokatuko
dute Samaniego eta Egintza taldeek
elkarren aurka.

MARTXOAK 22, IGANDEA

TOLOSA, Berazubi

16:00. Futbola. Ohorezko junior
mailan aritzen den Tolosa C.F. talde-
ak Ilintxaren kontra jokatuko du. 

TOLOSA, Usabal

12:00. Saskibaloia. TAKE eta Ber-

gararen arteko partida jokatuko
dute junior mailako gizonezkoek.

TOLOSA, Usabal

12:00. Eskubaloia. Lurralde maila-
ko partida jokatuko dute Tolosa C.F.
eta Leizaran taldeek. 

ASTEASU, Usarrabi

12:30. Herri Kirolak. 
Inaxio Perurenak marka saiakera
egingo du 303 kiloko harriarekin.

�������	
���

�������������

Tolosa Eskubaloia
Quiron Askartza

Martxoak 21, larunbata, 

18:00ean, Usabal

Zarautz K.E.

Tolosa CF
Martxoak 22, igandea, 

16:00etan, Erregional Ohorez-

ko maila, Asti (Zarautz)

Tolosa CF
Arratia neskak

Martxoak 22, igandea,

12:15ean Euskal Ligako 

partida, Usabal

Lauburu Ibarra
Colo Colo Zaragoza

Martxoak 21, larunbata,

18:00etan, Belabieta

Isiltasunari eta ahanzturari
argia jartzen

Aritza Kultur Elkartea
Amasa-Vilabona

Esperientziak erakusten digu, amnesia-
ren erruz, historia behin eta berriro errepi-
katzen dela, amesgaizto baten moduan.
Memoria onari esker, iraganaz ikas dezake-
gu; izan ere, iragana berreskuratzeak zer-
baitetarako balio badu, oraina eraldatzeko
da.E. Galeano.

Memoriaren astea burutuko da
Amasa-Villabonan martxoaren
24tik 31ra bitartean; Villabonako

Udalak eta Aritza Kultur Elkarteak orain
arte garatu den ikerketaren inguruko eza-
gutza guztia herritarren eskura jartzeko eki-
menez beteriko aste oparoa prestatu dute.

Villabonako Udalak eta Aritza Kultur El-
karteak, elkarlanean, Gipuzkoako Foru Al-
dundiaren laguntzarekin, lau urte darama-
tzate gerra zibilaren eta lehen frankismoa-
ren ondorengo gertakariak ikertzen.
Aurrekaririk gabeko ikerketa izan da. Eta
helburu bikoitza du, batetik, ezkutatu zai-
gun egiaren zati bat jakiteko nahi historikoa
eta bestetik, sortutako ezagutza guztia he-
rritarren eskura jartzea.

Billabonatarrek, garai hartako beste
asko bezala, Errepublikaren aurkako esta-
tu kolpe militarra jasan zuten 32 hilabetez.

Villabonan ez zen berezko enfrentamen-
du militar zuzenik egon, baina herritar ba-
tzuek armak hartu zituzten legezkotasuna
defendatzeko eta kolpistei aurre egiteko,
beste herritar batzuk, ordea, kolpistekin
borrokatu zuten legezkotasunari aurre egi-
teko, eta gehiengoak –bereziki emakume-
ek, adinduek eta haurrek– gerraren ondo-
rio latzak jasan zituzten. 

Gerra amaituta, gauzak ez ziren erraza-
goak izan, diktadura aldi luze bat etorri zen,
irabazleen gorespena eta galtzaileen umil-
tzea nagusi zen giro bat, non herritarrek eu-
ren bizitzei aurre egin behar izan zieten;
errealitate gordin hori, ordea, historiako li-
buru ofizialetan ezkutatu egin da.

Isilune luze horren ondoren, egindako
ikerlanari esker, orain arte ezezagunak izan
diren gertakizunak eta pertsonaiak ezagu-
tarazi nahi ditugu. Eta, historiografia ofizia-
lak ahaztu baditu ere, guk historia garaiki-
dearen lehen lerroan kokatu nahi ditugu. 

Horretarako antolatu da memoriaren
aste hau, azken lau urteetan garatu den

12   Historia   

Historia 

Historia   13

ikerketa lana ikusgarri
egiteko eta historiak
ahanzturara kondenatu
dituen herritarrak
omentzeko.

Aste honetan hiru ar-
datz dituen errealitate
bat erakutsi nahi da,
ertz desberdinetatik.
Batetik egiaren kon-
tzeptuan sakondu nahi
da eta horretarako au-
keratu da martxoaren
24a, Nazio Batuen Erakundeak, Egia Eza-
gutzeko Nazioarteko Egun gisara zehaztua
duenean. Esti Amenabarrok idatzi duen
Frankismoaren aztarnak arakatzen II: egia-
ren minak liburuak, egiaren beste zati bat
mahai gaineratu nahi du, orain arte konta-
tu ez den historia bat. Bi edizio izango ditu
aipatu liburuak, bata euskaraz bestea er-
daraz. 

Modu berean, Villabonako Udalak susta-
tuta www.amasavillabonaoroitzen.net web
orria abiatu da; bertan epe historiko honi
buruzko informazio guztia, dokumentazioa-
rekin lagunduta aurkezten delarik.

Bestetik, belaunaldien arteko transmi-
sioa bermatu nahi da, gaurkoek atzokoa-
ren berri izatea beharrezkoa baita aurrera
egiteko eta horretarako, Negar franko egin-
go zuen aitak izeneko dokumentala ikusi
ahal izango da. Bertan, frankismoaren le-
hen urteetan billabonatarrek izandako bizi-
penak kontatzen zaizkie gazteei (protago-
nista batzuk lehen pertsonan jasan zutena
kontatuko diete gazte-
ei). Bertha Gaztelumen-
di kazetariak zuzendu
du aipatu dokumentala
eta bertan gerra ondo-
ren billabonatarren bizi
esperientziak jasotzen
dira. Horretarako belau-
naldi desberdinak elka-
rren artean hizketan jar-
tzen direlarik.

Aste hau osatzeko,
memoria historikoaren
alorrean lehen lerroko
adituak izango dira Villa-

bonan. Paso Etxebe-
rria, Xabier Urmeneta.
Lourdes Herrasti eta
Josu Chueca, kasu.

Azkenik, Goyo Arma-
ñanzasen gidaritzape-
an, tailer bat burutuko
da, isiltasunaren kude-
aketa ikuspegi psiko-
sozialetik lantzeko.
Helburua inposatu
den isiltasuna apurtze-

ko espazio bat lantzea izango da. 
Isiltasuna egokiena zela pentsatu zuten

nonbait. Isiltasunak zauriak sendatuko zi-
tuelakoan. Aritza Kultur Elkarteak isiltasu-
nari, errespetua eta aitortza erantsi nahi
dio. Eta erreparazioa.

Villabonako Udalak eta Aritza Kultur El-
karteak elkarlanean garatu duten egitas-
mo honen kulminazio fasea iritsita, asko da
aurreratu dena ezkutuko historiaren ingu-
ruan. Lekuak eta gertakizunak eta pertso-
nai esanguratsuak ezagutzeko parada es-
kaintzeaz gain XX. mendean Amasa-Villa-
bonan nabarmenak diren ezagutzak mahai
gainean jartzeko balio izan digu. Bat aipa-
tzekotan, Amasako hilerrian Paco Etxeber-
rria forentseak eta Lourdes Herrasti antro-
pologoak zuzendutako deshobiratzea izan
da, zeinaren bidez ezagutu ahal izan dira
frankismoak fusilatu zituen hainbat herri-
tarren nortasunak; edota Indalecio Prieto-
ren gobernuan zerbitzu sekretuetako ardu-
raduna izan zen Anastasio Blanco gertutik
ezagutzeko parada; baita euren senarrak

frontean borrokan zituz-
ten bitartean umiliatuak
eta zigortuak izan ziren
emakumeen kasuak
ere. Datu asko eta errea-
litate gordin asko, Ama-
sa-Villabonako historia
garaikidea hobeto uler-
tzen lagunduko dute-
nak.

Dagoeneko ezer ez da
berdin. Dagoeneko Ama-
sa-Villabonako kaleetan
zehar ibilitakoan, begi-
rada bestelakoa da.

Bertha Gaztelumendiren dokumentala.

Esti Amenabarrok idatzitako liburuaren
azala; martxoaren 24ean ikusiko du argia.

14   Elkarrizketa

Preso ohiak dira jada;
Galarraga eta Zelarain

espetxeak lapurtutakoa
berreskuratzen ari dira  

REBEKA CALVO 
AMASA-VILLABONA

Julen Zelarain eta Eneko Gala-
rraga billabonatarrak urtarrile-
an atera ziren kalera urte luzez

erbesteratzea, espetxeratzea eta
sakabanaketa pairatu eta gero. Ga-
larragak 12 urte eman ditu etxetik
kanpo, erbestean lehenengo eta
kartzelan gero, eta Zelarain Amnis-
tiaren Aldeko Mugimenduaren aur-
kako operazioan kasik 10 urteko
espetxe zigorra bi txandatan bete
ondoren atera da. Espetxe politika
jakin baten ondorioak pairatu dituz-
te, baina ez dute gorrotorik senti-
tzen, eraikitzeko beharraz jakitun,
etorkizunera begira jarri dira. 
Urte asko eman dituzue herritik

kanpo, sentimendu kontrajarri

asko izango zenituzten bueltatze-

rakoan.

Julen Zelarain: Gaindituta sentitu
nintzen, sentimendu kontrajarriak
sortzen dira. Alde batetik, tristura
unea da lagunak barruan utzi izana-
gatik. Kanpoan egonda ere egun
osoan zehar askotan pentsatzen
duzu 'oraintxe patioan egongo nin-

zure ziegan esnatuko zaren. Behin
kotxea hartu eta herrira iristen zare-
nean, kontrastea kristorena da. Ur-
teetan bizi izan zara aurrez zure
aurka egiten duen jende bat izan-
da, etsai moduan hartzen dituzu-
nak beti, defentsiban zaude eten-
gabe... eta bat batean iristen zara
herrira eta maitasuna jasotzen
duzu guztien partetik, iruditzen zai-
zu mundu guztiak estimatzen zai-
tuela, kristoren positibotasuna ja-
sotzen duzu... Bi mundu dira, talka
egiten dutenak, eta zu bitan egon
zara egun berean. 
Nola aurkitu duzue herria?

tzen' edo ez dakit zer egiten egongo
nintzen... Bestetik, poza gailentzen
da, noski, etxekoekin eta lagunekin
zaude. Sentimendu ikaragarria da,
hitzekin azaltzea oso zaila da. Den-
borarekin burua kanpoan kokatuko
da gehiago, nahiz eta barruan lagu-
nak utzi eta beraiekin gogoratu.
Orain etxekoekin harremana nor-
maltzen ari naiz. 
Eneko Galarraga: Ezin sinetsi. Ho-
rrenbeste egun eman dituzu han,
egun horri buruz pentsatzen eta
amesten, iristen denean ez dakizu-
la egia den edo horrenbestetan ger-
tatu zaizun bezala txirrinak jo eta

Erreportajea   15

E.G: Politikoki hitz egiten hasten
bagara, nik ez dut nahikoa denbora
eduki irakurketa sakon bat egiteko.
Hilabete eta erdian nahiko lan izan
dut gertukoekin egoten, emaztea-
rekin eta semearekin bizimodu be-
rria hasten, eta ez dut denbora
gehiegi eduki gehiago ikusteko. Ba-
dakit badaudela ekitaldi eta gauza
asko martxan, eta gauza berri asko
ikusiko direla, baina ezin dut irakur-
keta bat egin. Bai ikusten dudala
baretze egoerak asko lagundu due-
la jendearen arteko harremanetan. 
J.Z: Nik ez dut sorpresa handirik
hartu. Nahiz eta Huelvan 1.000 ki-

lometrora egon handik ere usain-
tzen nuen aldaketak zeintzuk ziren
eta nola gertatzen ari zen guztia.
Buruan nuena aurkitu dut gutxi go-
rabehera. 
Euskal Herriko egoera politikoaz

gain, egoera soziala ere aldatu

da; finantza krisia, etxe-gabetze-

ak, langabezia, protesten krimi-

nalizazioa areagotu da...  

J.Z: Egoera zentzu horretan ere al-
datu da eta arazo pila bat daude
mahai gainean. Gauza hauek geroz
eta jende gehiagori eragiten diete.
Niri gehien harritzen nauena da,
puntu honetara iritsita dagoen

erantzun maila txikia. Harrituta
nago. Normaltasunez hartzen ditu-
gu gauza asko, hainbat egoera eta
gertaera ohikotzat hartzen dira, eta
hori da gehien kezkatzen nauena.
Zentzu kolektiboaren gabeziak kez-
katzen nau. Geroz eta gutxiago
ikusten dut arazoen aurrean modu
bateratuan erantzuten. Agian pen-
tsatu behar dugu zergatik ematen
ari den hori. 
E.G: Irakurketa sakona egiten ba-
duzu horren inguruan, ikusten duzu
nola urte askotan hitz egin dugun
bezala, sistema kapitalistak gizakia
txiki-txikitatik konpetitiboa izatera
bideratzen duen, bakoitzak bere ir-
tenbide pertsonala bilatzera, gizar-
teko eskaileretan igotzeko ondokoa
zapaltzera... hau dena denborare-
kin areagotzen ari da. Nire ustez kri-
si garaiarekin hau dena bizkortu
egin da. 

Egia da ere gizakiak komunika-
tzeko tresnak aldatu direla, eta kar-
tzelan egon garen askok ez dugula
neurtzen sare horiek norainoko in-
darra eta eragina izan dezaketen.
Ni ez naiz gehiegi jarri, baina bai
ikusten dudala protestak eta borro-
ka ideologikoa egiterako garaian,
jendeak badituela tresnak, internet
eta sare sozialen bidez, lan egiteko. 
Sare sozialak aipatu dituzu eta

sakelakoa etorri zait burura. Ha-

Elkarrizketa   15

Eneko Galarraga eta Julen Zelarain

Gizatasun
txikiena ere
desagertzen
den tokian,

libre

rrituta egongo zarete, denak bu-

rumakur telefonoari begira... 

E.G: Egun batetik bestera izan da
aldaketa niretzako. Atera eta bi egu-
netara Donostiara joan nintzen
buelta bat ematera
eta flipatu nuen
mundu guztia ze-
goelako mugiko-
rrari begira. Inork
ez zuen ondokoa-
rekin hitz egiten...
Baina bizpahiru
egun beranduago
niri ere telefono be-
rria iritsi, eta kon-
turatu naiz mundu guztia dagoela
jende guztiarekin harremanetan,
etengabe. 
J.Z: Egia da komunikazio sistemak
aldatzen ari direla, eta egia da ere
sare sozialak komunikazio alterna-
tiboak sortzeko oso baliagarriak di-
rela. 
Lehen komunikabide jakin batzuek
mezua kontrola-
tzen zuten ia era-
bat, eta orain hori
zailagoa da. Ba-
liabide berri
hauek erabiltzen
jakitea komeniga-
rria da, baina ni
pertsonalki orain-
dik ez naiz horre-
tan jarri. 
E.G: Gaur egun bizi dugun egoera
politikoa aldatzeko gizarte mugi-
menduek edo edozein pertsonak,
bakarka, jakin behar du sare sozia-
lek duten garrantzia eta indarra.
Horrek ez du esan nahi kalera atera
behar ez garenik eta mobilizazio

tradizional horiek baztertu behar di-
tugunik, baina mundua aldatzen
doa eta guk ere lan egiteko erak al-
datu behar ditugu. 
J.Z: Honetaz hitz egiterakoan bada-

go egin beharre-
ko beste haus-
narketa bat. Hau
da, oso ondo
dago komunika-
zio mota hau za-
baltzea, eta era-
biltzea, tresna
baliagarria izan
daiteke, baina
tresna guztiak

baliagarriak dira, ondo erabiltzen
badira. Horregatik diot bigarren ira-
kurketa bat ere badagoela, hau da,
kontrol sozialarena. Nire irudipena
da orain ez dutela bideo kamerarik
behar ere. Gogoratzen dut nola
orain urte batzuk bazegoen bideo
kameren bidezko kontrol soziala-
ren inguruko eztabaida. Bazegoen

kezka hori. Baina
orain ez dute ho-
rren beharrik ere,
orain gu geu gara
gure bizitza publi-
ko egiten duguna;
dena kontatzen
dugu. 
Etxerateko hain-

bat kide Estras-

burgon egon be-

rri dira, eta pozik bueltatu dira. 

J.Z: Egindako lanari buruzko eta
lortutako erantzunen inguruko ba-
lorazioa ezin da bestelakoa izan,
positiboa da. Leku guztietan egiten
da harrera ona, ulertzeko zaila bai-
ta une honetan gobernu Espainolak

eta Frantsesak espetxe politikan
duten jarrera. Egoera politikoa goi-
tik behera aldatu da, eta hala ere,
espetxe politika jakin batekin jarrai-
tzen dute etekin politikoa ateratze-
ko. Gatazkaren ondorioak bidera-
tzen joan ordez, kontrako bidea har-
tu dute, ondorioak areagotu nahi
dituzte.

Nik hala ere oso argi daukat; Eu-
ropatik etorri daitekeena oso ondo
badago ere, gakoa Euskal Herrian
dago. Hemen espetxe politika bide-
ratzen hasi behar gara, behingoz,
Gobernu Espainolak jarrera alda-
tzeko, bestela, jai dugu. Behin beti-
ko irtenbideak ez dira kanpotik eto-
rriko, hemen behar dute sortu. La-

gundu dezakete, bideratzen, baina
ez gehiago. 
E.G: Osatze lana izan beharko luke.
Gauza hauek ondo daude, Europa-
tik Euskal Herrira begira jartzeko
balio dute, eta
jendeak kontu
hauen berri izate-
ko, baina horrek
balio behar du
jende guzti horrek
lagundu ahal iza-
teko herri hone-
tan dagoen mugi-
menduari. 
Zein da alderdi

politikoen eta erakundeen lanaz

egiten duzuen balorazioa?

J.Z: Ni zentzu honetan ezkor ez,
oso ezkor nago. Eragile politikoak
eta erakundeak ez dira mailan
egon, inondik inora. Niri 2011ren
aurretik horrelako urratsak eman-
go zirela eta gaur egungo egoera
hau izango zela esango balidate, ez
nuke sinistuko.
Urteak eman di-
tuzte esanaz, es-
zena politiko jakin
bat eraiki behar
zela, proiektu po-
litiko guztiak gau-
zatzeko ahalme-
na izateko agertoki politiko berria
eraiki behar zela. Indarkeriazko
adierazpen guztiak desagertu be-
har zirela, eta horrela eszenatoki
hori eraikitzeko konpromisoa hartu-
ko zutela eta akordioetara iristeko
asmoa zutela... baina eszenatoki
politiko hori eraikitzeko hainbat bal-
dintza eman direnean, ez dute ezer
egin. 

Zentzu honetan argi daukat: Euskal
Herrian gurditik tiratzen hasten ez
bagara egoerak ez du aurrera egin-
go. Eragile horiek mugiarazi behar
ditugu. Eragile horiek mugitu zain

geratzen bagara,
egoera ustelduko
zaigu, aukera de-
sagertu daiteke. 
E.G: Nik uste, guz-
tion akatsa izan
dela. Horrelako
urratsak emate-
an, aldaketa es-
trategiko bat, nik
uste zabaldu zela

sentsazioa gauzak konpontzeko
oso gertu geundela, edo dena erdi
lotuta zegoela, nolabaiteko erlaxa-
zioa eman zen. Jendeak konfiantza
gehiegi izan du, pentsatuz gauzak
bideratzen joango zirela. Baina
denbora aurrera joan da eta argi
eta garbi ikusi da, Julenek esan be-
zala, zein sektore izan diren lan eta

esfortzu gehien
egin dutenak. Era
batera edo beste-
ra ezker abertza-
learen barruan
kristoren lurrikara
eman da. Izan
ere, hartu diren

erabakiak oso-oso sakonak izan
dira, eta eztabaidak egon dira. Ezta-
baidak onak dira, noski, baina go-
gorrak izan dira zenbait tokitan. Eta
ikusten duzu nola beste sektore ba-
tzuetan ez duten eztabaidarik egin
behar izan, nola ez duten inongo
ahultzerik izan, ez dutelako ezer
egin, eta hori ikustea gogorra da. 
Espetxean egotea gogorra bada 

rrituta egongo zarete, denak bu-

rumakur telefonoari begira... 

E.G: Egun batetik bestera izan da
aldaketa niretzako. Atera eta bi egu-
netara Donostiara joan nintzen
buelta bat ematera
eta flipatu nuen
mundu guztia ze-
goelako mugiko-
rrari begira. Inork
ez zuen ondokoa-
rekin hitz egiten...
Baina bizpahiru
egun beranduago
niri ere telefono be-
rria iritsi, eta kon-
turatu naiz mundu guztia dagoela
jende guztiarekin harremanetan,
etengabe. 
J.Z: Egia da komunikazio sistemak
aldatzen ari direla, eta egia da ere
sare sozialak komunikazio alterna-
tiboak sortzeko oso baliagarriak di-
rela. 
Lehen komunikabide jakin batzuek
mezua kontrola-
tzen zuten ia era-
bat, eta orain hori
zailagoa da. Ba-
liabide berri
hauek erabiltzen
jakitea komeniga-
rria da, baina ni
pertsonalki orain-
dik ez naiz horre-
tan jarri. 
E.G: Gaur egun bizi dugun egoera
politikoa aldatzeko gizarte mugi-
menduek edo edozein pertsonak,
bakarka, jakin behar du sare sozia-
lek duten garrantzia eta indarra.
Horrek ez du esan nahi kalera atera
behar ez garenik eta mobilizazio

tradizional horiek baztertu behar di-
tugunik, baina mundua aldatzen
doa eta guk ere lan egiteko erak al-
datu behar ditugu. 
J.Z: Honetaz hitz egiterakoan bada-

go egin beharre-
ko beste haus-
narketa bat. Hau
da, oso ondo
dago komunika-
zio mota hau za-
baltzea, eta era-
biltzea, tresna
baliagarria izan
daiteke, baina
tresna guztiak

baliagarriak dira, ondo erabiltzen
badira. Horregatik diot bigarren ira-
kurketa bat ere badagoela, hau da,
kontrol sozialarena. Nire irudipena
da orain ez dutela bideo kamerarik
behar ere. Gogoratzen dut nola
orain urte batzuk bazegoen bideo
kameren bidezko kontrol soziala-
ren inguruko eztabaida. Bazegoen

kezka hori. Baina
orain ez dute ho-
rren beharrik ere,
orain gu geu gara
gure bizitza publi-
ko egiten duguna;
dena kontatzen
dugu. 
Etxerateko hain-

bat kide Estras-

burgon egon be-

rri dira, eta pozik bueltatu dira. 

J.Z: Egindako lanari buruzko eta
lortutako erantzunen inguruko ba-

zela, proiektu po-
litiko guztiak gau-
zatzeko ahalme-
na izateko agertoki politiko berria
eraiki behar zela. Indarkeriazko
adierazpen guztiak desagertu be-
har zirela, eta horrela eszenatoki
hori eraikitzeko konpromisoa hartu-
ko zutela eta akordioetara iristeko
asmoa zutela... baina eszenatoki
politiko hori eraikitzeko hainbat bal-
dintza eman direnean, ez dute ezer
egin. 

Zentzu honetan argi daukat: Euskal
Herrian gurditik tiratzen hasten ez
bagara egoerak ez du aurrera egin-
go. Eragile horiek mugiarazi behar
ditugu. Eragile horiek mugitu zain

geratzen bagara,
egoera ustelduko
zaigu, aukera de-
sagertu daiteke. 

urratsak emate-
an, aldaketa es-
trategiko bat, nik
uste zabaldu zela

sentsazioa gauzak konpontzeko
oso gertu geundela, edo dena erdi
lotuta zegoela, nolabaiteko erlaxa-
zioa eman zen. Jendeak konfiantza
gehiegi izan du, pentsatuz gauzak
bideratzen joango zirela. Baina
denbora aurrera joan da eta argi
eta garbi ikusi da, Julenek esan be-
zala, zein sektore izan diren lan eta

esfortzu gehien
egin dutenak. Era
batera edo beste-
ra ezker abertza-
learen barruan
kristoren lurrikara
eman da. Izan
ere, hartu diren

erabakiak oso-oso sakonak izan
dira, eta eztabaidak egon dira. Ezta-
baidak onak dira, noski, baina go-
gorrak izan dira zenbait tokitan. Eta
ikusten duzu nola beste sektore ba-
tzuetan ez duten eztabaidarik egin
behar izan, nola ez duten inongo
ahultzerik izan, ez dutelako ezer
egin, eta hori ikustea gogorra da. 

ere, are gogorragoa dirudi seni-

tarteko eta lagunek sakabanake-

ta politikaren ondorioak pairatu

behar izatea. Nola bizi izan duzue

egoera hau?

E.G: Hori kontraesan handienetako
bat da. Asteburua iristen denean
pozik zaude badato-
zelako eta besarka-
tuko dituzulako, hitz
egingo duzulako se-
nitarteko eta lagu-
nekin, eta aldi bere-
an, arduratzen has-
ten zara, errepideak
nola egongo ote di-
ren... Aldi berean,
badakizu beraien bi-
zitzak ere erabat
baldintzatzen direla.
Badakizu emazteak
etortzeko bere egu-
n e ro ko t a s u n e ko
gauzak utzi behar di-
tuela, asteburuak
normalean aisiara-
ko eta atseden hartzeko dira, eta
beraiek atseden hartu beharrean
bidaiatu egin behar dute, beraien
bizitza arriskuan jarri, eta gainera
aurpegi ona izan espetxera iristera-
koan gu alaitzeko. Horrek beraieki-
ko sekulako mirespena sentitzea
dakar. 
J.Z: Espetxe politika hau presio eta
xantaia iraunkorra dira. Presoaren
aurkako xantaia da espetxean ber-
tan bizi den egoera hori, baldintza
horiek, baina bada ere kanpoan bizi
dena. Guretzako oso gogorra da se-
nide eta lagunek 1.000 edo 2.000
kilometro egin behar izatea guri bi-
sita soil bat egiteko. Hau askotan

aurpegiratzen digute gainera: zure
familiakoek hau bizi dute zuk nahi
duzulako, hartu ezazu beste jarrera
eta norabide hau eta bukatuko da.
Honek zein helburu dituen esaten
digute argi eta garbi, xantaia dela
argi uzten digute. Ez dena normala

da zuzenbideko estatu batek espe-
txe politika sufrimendua eragiteko
eta etekin politikoa lortzeko erabil-
tzea. Eta ez zaie inporta sufrimen-
dua eragitea. 
Zertan aldatu zaituzte espetxeal-

diak?

E.G: Niri kartzelaz gain, urte batzuk
kanpoan bizitzea ere tokatu zait,
eta beraz, ez nuke jakingo espetxe-
ak bakarrik zertan eragin diten esa-
tea. Prozesu guzti honetan familia
sortu dugu, semea izan dut. Era ba-
tera edo bestera seme baten hezi-
ketan parte hartzea tokatu zait eta
gauza asko aldatu dira nire izaeran,
asko espetxeratzearen eta erbes-

taldiaren ondorio izango dira, eta
beste asko gaur egun 34 urte dauz-
kalako eta hau hastean 22. Zaila da
esatea. 

Espetxeak gauza txar asko ditu,
eta momentu txar asko pasarazten
ditu, baina esperientzia bat da, go-

gorra, eta posible da
bertatik gauza positi-
bo batzuk ateratzea.
Pertsonak jakin behar
du egoera txarrena
izanda ere ezer ez dela
betiko, eta beti egin
daitekeela zerbait al-
datzeko. 
J.Z: Niri espetxealdiak
balio izan dit bizitzan
zer duen garrantzia
eta zer ez ikusteko. Pa-
rentesi txiki bat da; ka-
lean askotan gauzak
abiadura bizian doaz,
eta gutxitan pentsa-
tzen dugu 'ni zertarako
nago hemen', 'zertan

ari naiz'... Eta espetxeak ematen
dizu hori egiteko aukera, zergatik?
Espetxeak oinarrizkoena ere ken-
tzen dizulako eta hori kentzen dizu-
tenean konturatzen zara gauzez.
Jende askorentzako egunero jaiki
eta seme-alabak ondoan edukitzea
ez da beste munduko zerbait, egu-
nerokotasunean balorea galtzen jo-
aten da, errutina bilakatzen da. Bai-
na galtzen duzunean, baloratzen
duzu. 
Gorrotoa sentitzen al duzue?

E.G: Gorrotorik ez dut, atzera begi-
ra jartzerakoan momentu batzue-
tan bai duzula pena txiki bat; pen-
tsatzen baduzu nolakoa izango li-

tzatekeen zure bizitza kartzelan
egon izan ez bazina... Militante be-
zala bagenekien hau gertatu ahal
zela eta behin pasa dudala horrela
aritzeak ere ez du ezertarako balio.
Horregatik diot hoberena dela begi-
ratzea zein gauza positibo atera di-
ren infernu guzti honetatik. Oroko-
rrean sentsazioa da aurrera begira-
tu nahia eta kontutan eduki nik
pasa dudan egoera orain momentu
honetan beste batzuk ari direla pa-
satzen, eta denok egin behar dugu-
la zerbait egoera honekin bukatze-
ko eta hobetzeko. 
J.Z: Gorrotoa ez, baina zer egin di-
guten, zer egiten duten eta zer egi-
ten jarraitzen duten betiko hor gera-
tuko da. Eta ez bakarrik funtziona-
rioek eta bertako langileek-eta
egindakoak, hemen ere badaudela-
ko batzuk espetxe politika erabili
dutenak jakinda zein zen bere hel-
burua, eta hori ez dut ahaztuko.
Baina gorrotoak ez digu inora era-
mango, eta ez dut hori izan nahi.

Nahiz eta barruan momentu pun-
tualetan bizitu dudan. Txikiak Huel-
varaino 1.000 kilometro eginda
etorri (eta bueltarako berdin) eta
espetxearen atarian geratu direne-
an miaketa bat egin behar zela era-

baki dutelako... orduan gorrotoa
sentitu dut. Eta erabaki hori hartu
duena aurrez aurre izango banu, ez
dakit zer egingo nukeen. 
Esaten da espetxeak estatu ba-

ten demokrazia mailaren neurgai-

lu direla. 

J.Z: Erabat ados. Argi ikusten da.
Estatuaren maila bere estoldetan
neurtzen da, eta espetxea estolda

bat da. Hor ikusten da beraien jarre-
ra zein den, eta noraino iristeko gai
diren. Zigorgabetasun mailak non-
baiten bizi badira, espetxean bizi
dira. 
Jendeak espetxean gertatzen dire-
nak ikusiko balitu... Lotsagarria da.
Isolamenduan bizi izan nituen 6
urte, eta hor gertatzen dena ikara-
garria da, ez dago sinesterik pertso-
nekin zer egiten den. Gizatasun txi-
kiena ere desagertu egiten da. 
E.G: Isolamendu bloke horietan lan
egiten dutenak normalean oso iza-
era bereziko jendea izaten da, go-
rrotoa nabaritzen zaie. 
Nik ezagutu dudan egoera bestela-
koa izan da, ez Julenena bezala,
egoera 'lasaiagoa' zen, baina hasie-
ran isolamenduan ere egon nintzen
hilabete batzuetan eta hango espe-
rientzia txarra da benetan. Gureki-
ko, eta edozein presorekiko, duten
jarrera eta nagusikeria izugarriak
dira. 

elkarrizketa osoa www.ataria.info-n

ere kentzen dizu.

30 enpresa berri sortu dira 2014an, 
Tolosaldea Garatzenen eskutik

Ekintzailetza Saila

Tolosaldea Garatzenek Ekin-
tzailetza sailari dagokion
2014ko balantzea egin du.

Hala, ekintzailetasunari eta proiek-
tuei dagokionean urte oparoa izan
dela esan liteke. Tolosaldea Gara-
tzeneko Ekintzailetza sailak bildu-
tako datuen arabera, 30 enpresa
ekimen berri sortu ziren joan den
urtean eskualdean. Horietako 18
Tolosan, 3 Ibarra, 2 Amasa-Villabo-
nan, eta beste bana Baliarrain, Adu-
na, Zizurkil, Irura, Alkiza, Leitza eta
Andoainen. Honi esker, 41 lanpostu
zuzen sortu dira eta proiektu horiek
guztiak martxan jartzeko egin den
inbertsioa 824.244 eurotakoa izan
da. Enpresa bakoitzaren bataz-bes-
teko inbertsioa 27.474,8 €-koa izan
da, 1,36 lanpostu sortuz.

Sortutako enpresa gehienak txi-
kizko merkataritzari eta norbanako
eta enpresei zuzendutako zerbi-
tzuei lotuak daude. Hala nola, arro-
pa eta osagai denda; ile-apaindegi;
aseguru konpainia; akademia; itur-
gintza eta pintura enpresak; arki-
tektura estudio, psikopedagogia
zerbitzua; umeen arropa denda;
aholkularitza enpresa; on-line sal-
menta; argazki denda;
okindegi+kafetegia; fruta-denda,
indusketa enpresa, surf taulen
ekoizpen eta komertzializazio en-
presa eta abar…

Nahiz eta sortutako enpresak 30

izan askozaz ere gehiago dira, ideia
bat buruan dutela Tolosaldea Gara-
tzenera aholku eske hurbiltzen di-
renak. Esaterako 2014ean, 216
pertsona pasa dira Lehiberri zen-
troan kokatzen den Ekintzailetza
sailetik zituzten asmoak azalduz.
Gehienak ere, hasierako informazio
orokorraren bila hurbildu ziren. 

2014. urtean Tolosaldean be-
raien enpresa martxan jarri duten
ekintzaileen profila oro har, hona-
koa da: bataz-besteko adina 41,3
urte, %56,6 emakumezkoa da,
prestakuntza maila ertaina duena,

aldez aurretik laneko esperientzia-
ren bat izan duena, eta Tolosaldeko
herriren batean bizi dena. 

Lau enpresa berri Lehiberri 

zentroko hazitegian

Lau enpresa berrik, Apatta Erreka
industrigunean, Lehiberri zentroko
hazitegietan dute kokalekua. Izan
ere, ekintzailetasuna sustatzeko
asmoz, Lehiberri zentroak enpresa
berriei beraien hastapenetan la-
guntzeko zazpi hazitegi ditu eta
egun horietako sei alokatuak dau-
de, Tolosaldeko zazpi ekintzaileek
sei negozio berritzaile sortu dituzte-
lako. 

Ekintzailetza sailari esker, Tolo-
saldea Garatzenek enpresa proiek-
tu bat aurkezten duenari asmo hori
aurrera eramateko behar duen la-
guntza guztia eskaintzen dio. Ho-
rretarako sortu zen ekintzaileari la-
guntzeko zerbitzua, tutoretza per-
tsonalizatuaren bidez enpresa
ideia, aldagai garrantzitsuak, arris-
kuak, eta abar aztertuz. Beraz,
ideiaren bideragarritasuna zehaztu
ondoren, Negozio Plana egiten da
eta enpresa abian jartzeko behar
den finantzaketa bilatzera jotzen
da. Enpresa jada abian jarri delarik,
zerbitzuak segimendua egiten du,
enpresa bat eratzerakoan ezinbes-
tean sortzen diren arazoak konpon-
tzeko eta zalantzak argitzeko.

OSAGAIAK 
• Sagarrak

• Gatza
• Hazi mantekila

• Pasak
• Kakao hautsa

Esneki edota azukrerik gabe, eta frutarekin eginiko postre makrobiotikoa. Betiko sagar
errea egin beharrean, beste aukera bat da honakoa. Sagarrak osorik edo erdiko bihotza
aterata, labean sartuko ditugu, gatz apurtxo bat botaz, barruko zukuak ateratzeko. Erdi-

ko zuloa betetzeko nocilla alternatiba prestatuko dugu. Horretarako, hazi mantekila bat erabi-
liko dugu: tahin (sesamo mantekila). Beste aukera batzuk urre, almendra edo kakahuete man-
tekilak izan daitezke (belar dendetan topatu daitezke). Mantekila honi pasak gehitu eta dena
txikituko dugu. Ondoren, kakao puntua eman nahi izanez gero, kakao hautsa ere gehituko dio-
gu. Honela, nocilla moduko zapore eta testura lortuko dugu. 

Sagarra labetik atera eta gero, erdian geratzen zaion tartea pasta honekin beteko dugu. 

ERREZETA
AGURTZANE LARRAÑAGA

FRUTAREKIN EGINIKO
POSTRE MAKROBIOTIKOA

Ezezagunari beldur 
dion gizartean

Arrazakeriaren eta
xenofobiaren aurka
egiteko arrazoiak
badirela gogoratzeko
eguna da biharkoa

IÑIGO TERRADILLOS 

Mila bederatziehun eta hiru-
rogeigarren urteko mar-
txoaren 21a zen. Hego Afri-

kako Sharpeville herrian, milaka
herritar kalera atera ziren bizi zuten
apartheid eta arrazakeria egoera
bortitza salatzeko. Protesta bake-
tsua era bortitzean sakabanatu zu-

ten poliziek, 69 pertsona hil eta
186 zauritu eraginez. Mende erdi
baino gehiago igaro da gertaera
haietatik, baina, gaur egun, orain-
dik ere, sarraski hura gogoratu eta
pertsona orori dagozkion giza esku-
bideak aldarrikatzeko arrazoiak ez
dira falta. Helburu horrekin izenda-
tu zen martxoaren 21a Arrazakeria-
ren eta Xenofobiaren Aurkako Na-
zioarteko Eguna. 

Egia da egoera bestelakoa dela
egun, eta elkarbizitza, tolerantzia
eta berdintasuna moduko hitzak
nahiz horiek irudikatzen dituzten ja-
rrerak direla gizarteak ondo ikusten
eta bultzatzen dituenak. Egia da,
halaber, mezu hori zabaltzen den

bitartean, euren kolore, sinismen,
kultura edo ohiturengatik jazarriak
eta erasotuak izaten jarraitzen du-
tela herritar askok. Ameriketako Es-
tatu Batuetatik, esaterako, arraza-
keriarekin lotutako erailketen ingu-
ruko albisteak maiz iristen dira, eta,
gugandik gertuago, liskarrak eta
eztabaidak ikusi izan ditugu, eta
ikusten ditugu. 

Arrazakeria ikusi, nabaritu eta
entzun egiten dugu, Gasteizko alka-
tearen hitzetan, etorkinak diru la-
guntzen bila datozela dioen bizila-
gunarengan, afrikarra izate hutsa-
gatik kalean saltzen duen gazteak
ebola gaitza duela zabaltzen duen
herritarrarengan, beltza izateagatik

zerbitzatzen ez dioten tabernan
edota «Stop moros» dioen pintake-
tan. Bai, guztioi egingo zaizkigu, ziu-
rrenik, ezagun horrelakoak. Eta,
bai, azkenak Tolosan bertan topa
ditzakegu. 

Arrazakeria jarrera horiek ez dau-
de nahitaez adinarekin lotuta, hau
da, uste denaren aurka, ez dira
gehiago ematen jende helduaren-
gan. Hala dio Kristina Morales Tolo-
saldea Garatzeneko Migrazio ardu-
radunak. Bere ustez, «gehiago da
klaseari edo mailari lotutako zer-
bait». Eta arrazoiari buruz galdetu-
ta, «ezezagunari diogun beldurra»
dago normalean honen guztiaren
atzean. 

Arrazakeria hitza bera ere ez le-
goke ongi erabilita, «arraza bakarra
baita gizakiarena, antzina esaten
zenaren kontra». Azalaren kolorea
sartuko litzateke hitzaren esa-
nahiaren barruan, eta zentzu horre-
tan, «badira azalaren koloreagatik
gehiago direla uste duten pertso-
nak». Xenofobiak pertsonen jato-
rriari egiten dio erreferentzia; atze-
rritarrei, beste talde etnikoei edota
kultura arrotzeko pertsonei mesfi-
dantza, gorrotoa, arbuioa edota fo-
bia eragiten duen aurreiritzia da.
«Hemen sartzen dira kulturen arte-
ko konparaketak, bestearena atze-
rakoia edota txarra dela esatea,
esaterako». 

Diskurtsoa zalantzan jartzen

Europako beste lurraldeetan hain-
bat hamarkadatako fenomenoa
den bitartean, gurean, azken ha-
mar edo hamabost urteetan gerta-
tu da. Esan daiteke, beraz, berria
dela gurean. Jatorri eta nazionalita-

te ezberdineko herritarrez osaturi-
ko gizartean bizi gara, eta herrita-
rrak euren izateko moduari eta ja-
rrerari begiratuta, hiru zakutan des-
berdintzen ditu Migrazio saileko
arduradunak: «Edozein gairen ingu-
ruan ari garela gauza bera gerta-
tzen da; batetik, pertsona toleran-
teak ditugu, eta neurri berean, anbi-
balenteak daude; azken hauek
sentimendu kontrajarriak adierazi
ditzakete, hau da, toleranteak dire-
la esan dezakete, baina, kasu ba-
tzuetan kontrakoa azaldu». 

Neurri txikiagoan sailkatzen ditu
Moralesek hirugarren zakuan leu-
dekeen pertsona ezkorrak eta ez to-
leranteak, «ezer ere ez jakin nahi
dutenak». Urtean zehar antolatzen

dituzten sentsibilizazio ekimenak,
bereziki, anbibalenteen taldekoei
zuzenduak izaten direla azaldu du
Kristina Moralesek. «Gure ustez
ezagutzea da gakoa, eta horretara-
ko erremintak ematen saiatzen
gara; azken batean, helburua dis-
kurtso arrazista zalantzan jartzea
da».

50 hizkuntza inguru

Diskurtsoa aldatzeko erreminteta-
ko bat jatorri desberdineko herrita-
rrek dituzten ezaugarriak nabar-
mentzea edo balorean jartzea da,
eta horixe du helburu aste honetan
bertan Tolosaldean aurkeztu duten
Lingolang proiektuak. Gure herrie-
tako hizkuntza aniztasuna erakutsi

Erreportajea   23

Goian galdaragintza ikasten, eta behean, informatika gelan. I.G.L.

a022-025_ataria  19/3/15  12:01  Página 2



24   Erreportajea

nahi du, euskaraz gain, beste hain-
bat hizkuntza hitz egiten baitira
gure ikastetxe, kale eta auzoetan.
Aberastasun hori azaltzeko, hizkun-
tza bakoitzari buruzko informazioa-
rekin batera, oinarrizko hitzak eza-
gutu eta entzuteko aukera jarri
dute, eta hori, herriz herri jaso dute,
hainbat ikastetxetako haurren la-
guntzarekin. 

Tolosaldeari begira jarrita, eta
bertan erroldatuta dauden herrita-
rrei erreparatuta, 50 hizkuntza in-
guru hitz egiten dira. Biztanleen
%6,2 dira nazionalitate atze-
rritarra dutenak, hau da, ia
47.000 pertsonatik, 2.946
pertsona. Joera aztertzen ba-
dugu, gorantz jarraitzen due-
la azpimarratu behar da,
«jendeak eskualdera iristen
jarraitzen du, baina, kopuru
txikiagoan».

Benetako tolerantziara

Azzeddine Yihadid, Hernani
Sousa, Iker Jauregi, Iñigo
Elordi, Sidi Martinez eta Wa-
lad Ahmed belaunaldi be-
rrien adibide dira. Tolosaldea Lanbi-
de Heziketa Institutuko Galdaragin-
tza eta Informatika graduko
ikasleak dira, 16 eta 23 urte bitar-
tekoak, eta hurrengo urtean prakti-
kak egin ostean, ikasten jarraitu
edo lan munduan hasteko hautua
egingo dute. Euskal Herrian jaiota-
koak nahiz oso gaztetxo zirela mun-
duko txoko desberdinetatik bertara
etorritakoak daude euren artean.
Batzuek zein besteek, oro har, gaz-
teen artean tolerantzia handiagoa
dagoela nabari dute, baina, hori
bai, benetako tolerantzia egoteko
oraindik ere lan handia dagoela egi-
teko diote.

10 urterekin etorri zen Lizartzara

Hernani Portugaldik, eta 11 urtere-
kin Walad Mendebaldeko Sahara-
tik Anoetara. «Integratuta» daudela
diote. Waladen kasuan, bera da na-
zionalitate atzerritarra duen kuadri-
llako bakarra, eta Hernanik bere la-
gunartean jatorri desberdinekoak
diren gehiago ere badirela azaldu
du. Sekula ez dutela arazorik izan
euren jatorriagatik diote. 

Beraiek bezala, «normaltasunez»
bizi dute jatorri aniztasuna Tolosal-
dean jaiotakoek ere. Hala ere, des-
berdintasunak nabariak dira Tolo-

san jaiotako Iñigo Elordiren
ustetan: «Ikusi besterik ez
dago munduko leku batzue-
tan nola bizi diren, edota
aberatsen eta pobreen arte-
an dagoen aldea». Kultura
edo hizkuntza desberdina
izateagatik gutxietsia senti-
tzea zer den badakiela onar-
tzen du: «Euskaraz hitz egite-
agatik izan dut arazorik, eta
ez da batere atsegina, beraz,
ulertzen ditut horrelakoak ja-
saten dituztenak». 

Iñigok dioenez, azalaren
koloreak ez du inolako eraginik er-
lazionatzerako orduan. Anoetan
jaiotako Iker Jauregiren ustetan, or-
dea, «askotan ezetz esaten da, bai-
na, gero, errealitatean, beste jarre-
ra batzuk ere sumatzen dira, eta gi-
zarteak berak erakusten du
desberdintasun handiak daudela».

Sidi Martinez sahararra da jaio-
tzez, eta 7 urte zituela joan zen Or-
diziara bizitzera. Bere ustez, jende
gaztearen artean ez dago inolako
arazorik erlazionatzeko. Azzedine
Yihadid, berriz, aljeriarra da jaio-
tzez, eta lau urte zituenetik bizi da
Donostian. Berak ere gazteengan
baino, helduengan nabaritu ditu
arrazakeria jarrera gehiago: «Esate-

Euskaraz hitz
egiteagatik

arazoak izan ditut,
beraz, ulertzen ditut
hori jasan dutenak»

IÑIGO ELORDI • IKASLEA

Ez garela
arrazistak esan

arren, errealitatean
beste jarrera batzuk

sumatzen dira»
IKER JAUREGI • IKASLEA

Delinkuentzia
kanpotarrekin

lotzen du jende askok,
eta ez du interesik
gehiago jakiteko»
SIDI MARTINEZ • IKASLEA

Ni lau urterekin
etorri nintzen,

eta bertan jaiotako
batzuk baino gehiago

daramat hemen»
AZZEDDINE YIHADID • IKASLEA

Tolosatik Alegiara bidean ikus daitekeen pintaketa. I.T.

rako, autobusez edo trenez alda-
menean pertsona beltz bat egoki-
tuz gero urduri jartzen direnak dau-
de, sekula beltz bat ikusi ez balute
bezala; nire kasuan, azaleko kolo-
reagatik ez baino, lagunarekin hitz
egiten entzuten nautenean gertatu
izan zait, arraro edo arpegi txarrare-
kin begiratzea».

Azzdinek argi du ezjakintasuna
dela jarrera hauen guztien arrazoi
nagusia: «Jende ezjakin asko dago.
Euskaldunekin ere gertatzen da,
asko orokortzen dela bertako jen-
deari buruzko izaera edo jarreratan
Euskal Herritik kanpo». Era berean,
ezagutzen den gutxi hori negatiboa
izaten dela askotan nabarmendu
du Sidik: «Jendeak oro har, gutxi
daki, eta dakien hori gainera, txarra
da, delinkuentzia, esaterako. Asko-
tan gertatzen baita, telebistan iku-
sitako albisteekin kanpotarrak eta
delinkuentzia lotzea, eta jende
asko horrekin geratzen da, eta inte-
resa ere ez du gehiago jakiteko». 

Gizarte honi eta beste askori,
asko falta zaiela uste du Azzddinek

benetako tolerantziara iristeko.
«Itxuraz gaizki ikusia daude arraza-
keria jarrerak, baina, gero, egunero-
ko bizitzan, behin eta berriro errepi-
katzen dira. Lan munduan, esatera-
ko, bertan jaiotako bat eta ni postu
bererako hautagaiak bagara, ziu-
rrenik bertakoa lehenago hartuko
dute, nik bere ezaugarri berberak
edo hobeak izan arren; eta hori, ni
atzerrian jaio arren, bertakoa beza-

la naizela kontuan hartuta, hemen
jaiotako askok baino urte gehiago
baitaramatzat hemen». 

Denborarekin tolerantzian iraba-
ziko duela gure gizarteak uste dute
guztiek, beste lurraldeetako adibi-
deak jarriz. Horretarako, baina, guz-
tien artean, eta norberak beretik
ere egin beharko du, ezjakintasu-
netik sortzen diren izuak uxatuz, bi-
zilagunak ezagutzetik esaterako.

Jatorri desberdineko herritarrak, Tolosaldea Institutuan. I.G.L.

IRTEERA

Bizi-Nahi elkarteak antolatuta 
irteera Santo Domingo de la 
Calzadara.

IRURA

KORRIKA

08:15. Denok Korrikara!
11:05. Haurrentzat puzgarriak
Trinketean. 
14:00. Bazkaria Trinketean.
TOLOSA

KORRIKA

07:10. Denok Korrikara!
08:30. Gosaria Oargi elkartean.
10:00. SormeNETik egitasmoaren
lehen ekimena. Galtzaundi 
Euskara Elkarteak antolatutako 
lehen saio honek Korrika 
Kulturalarekin bat egiten du. 
10:00. Merkatua ezagutzeko 
tourra.
11:15. Tolosaldeko egitasmo 
baten aurkezpena: Lapikofest.
11:45. Eñaut Elorrietari elkarrizke-
ta Tolosaldeko sortzaileek. Akusti-
koan joko ditu hainbat abesti.
13:00. Ipuin kontaketak. Ahoz
Aho jaialdian parte hartuko duten
hainbat pertsonan eskutik. 
Zerkausian eta Taken lokaletan.
SKATE FESTA

4. urtemuga, jolasak, musika, eda-
riak eta oroigarriak egun osoan 
zehar.
AHOZ-AHO

11:30. Amaia Arriaran. Euskaraz.
Umeentzako. Bonberenea. 
TXAPELKETA

Euskal Herriko Burruntzi 
Txapelketa. 
TXOTXONGILOAK

11:00-13:30. Txotxongilo tailerra.
Ume, gazte eta helduei zuzenduta.
Txotxongiloaren Nazioarteko Egu-
na eta Downen Sindromearen Na-
zioarteko eguna ospatzeko.
12:00. Txotxongilo Erraldoia ema-

ANOETA

KORRIKA

08:00. Denok Korrikara!
09:00. Gosaria plazan.
11:00. Haur jolasak plazan.
12:00. Kantu jira, plazan elkartu eta
herri osoan zehar.
14:00. Bazkaria Sarasola 
sagardotegian.

BERASTEGI

KORRIKA

05:30. Denok Korrikara!
Ondoren. Gosaria Karrapen. 
GAZTE FESTAK

15:00. Mus txapelketako finalak.
17:30. Aresoko antzerki taldearen
emanaldia eskolako gimnasioan.
Ondoren. Sagardo dastaketa eta
topa txapelketa. 
00:30. Dorronsoro Hicks.
Ondoren. DJ Bull. 

BERROBI

KORRIKA

06:35. Denok Korrikara!
Ondoren. Gosaria.

ELDUAIN

KORRIKA

06:25. Denok Korrikara!
Ondoren. Gosaria Urdelar Biltokian.

IBARRA

KORRIKA

07:00. Denok Korrikara!
07:30. Gosaria Xepla elkartean.
Hauspoa elkarteak antolatuta. 

OSTIRALA, 
MARTXOAK 20

BELAUNTZA

INAUGURAZIOA

20:00. Berritutako herriko 
tabernaren inaugurazioa. 
Urdaiazpiko mozketarekin pintxo
potea izango da.

BERASTEGI

GAZTE FESTAK

17:00. Herri kirol desafioa: 
Berastegi-Errazkin.
Afal aurretik. Poteoa.
21:30. Herri afaria.
00:30. Gabezin erromeri taldea.

IBARRA

KORRIKA POTEOA

19:00. Korrika poteoa herriko mu-
sikariek lagunduta plazatik abiatu-
ta. Hauspoa elkarteak antolatuta. 

TOLOSA

AHOZ-AHO

17:30. Itziar Saenz de Ojer eta 
Iñaki Agirrezabal. Euskaraz. 
Umeentzat.
KONTZERTUAK

22:30. Fly Shit eta Managaitz.
Bonberenea.

LARUNBATA,
MARTXOAK 21

AMASA-VILLABONA

KORRIKA

07:45. Diana.
08:30. Denok Korrikara!
Ondoren. Gosaria Berdura plazan.
Arratsaldean. Triki poteoa eta
kontzertua Gaztetxean. 

AMEZKETA

OMENALDIA

Ekaitz Saralegiren omenezko festa
eguna. Larrunarri pilotalekua.

ERAKUSKETAK

Aurrez aurre. Askatu 

korapiloa + Begiradak 

komikietan. Tolosa, Aranburu
jauregia. Apirilaren 11ra arte.
Cartooning for peace. Giza

eskubideak marrazten. 

Tolosa, kultur etxea. 
Martxoaren 22ra arte. 
Oskar Zelarainen obren

erakusketa. Alegia, 
Erretirodunen taberna. 
Martxoan zehar.
Hariak eskuetan. Tolosa, 
Topic. Urriaren 18ra arte. 

Corazones 

de acero

Martxoak 20, 
ostirala (19:15 
eta 21:45). 
Tolosa, Leidor. 

La conspiracion

del silencio

Martxoak 21, 
larunbata (19:30)
eta martxoak 22,
igandea (19:30 eta
22:00). Tolosa, Leidor. 

Negociador

Martxoak 21, 
larunbata (22:00),
martxoak 22, 
igandea (19:30)
eta martxoak 23,
astelehena (21:00). 
Amasa-Villabona, Gurea. 

Nightcrawler

Martxoak 21, 
larunbata (22:30)
eta martxoak 23,
astelehena
(20:30). Tolosa,
Leidor. 

El libro 

de la vida

Martxoak 22, 
igandea (17:00).
Tolosa, Leidor eta
Amasa-Villabona, Gurea.

tea. Escenaçao de San Vicente 
(Brasil).
17:30. Kabila Txotxongilo Erraldoia
ematea.
18:30. Merlin Puppet konpainiaren
Clown Houses ikuskizuna (Grezia).
Gazte eta helduei zuzendurik 
(15 urtetik aurrera).
19:45. Hariak eskuetan erakuske-
taren inaugurazioa. 
Damiet Van Dalsum. Topic.
KONTZERTUA

22:30. Betunizer (Valentzia) eta
Cohen. Tolosa, Bonberea. 
GALA

22:30. Ahozkotasunaren Gala. 
Topic.

ZIZURKIL

KORRIKA

08:45. Denok Korrikara!
Ondoren. Hamaiketakoa eta 
plazakantu.

IGANDEA, 
MARTXOAK 22

ALEGIA

KORRIKA

21:00. Zahagiardoa.
23:20. Denok Korrikara!

BIDANIA-GOIATZ

KORRIKA

19:30. Afari merienda frontoian.
Janaria norberak eraman beharko
du eta edaria bertan egongo da.
21:30. Guztiok beroketak egin eta
19. Korrikan korri egiteko prestatu. 
21:54. Denok Korrikara!

IKAZTEGIETA

KORRIKA

17:30. Haur jolasak plazan.
19:00. Triki poteoa herriko 
ostatuan. 
21:00. Afaria herrigintza elkartean. 
23:45. Denok Korrikara!

LARRAUL

IPUINAREN HABIA

17:30-18:00. Lur Usandizagaren
eskutik. 3-6 urte bitartekoentzat. 

TOLOSA

KORRIKA

19:00. Zu gabe antzezlana. Alex 
Tellok idatzi eta zuzenduta eta 
Anabel Arraiza eta Inazio Tolosa 
aktore lanetan.

ASTELEHENA,
MARTXOAK 23

ALTZO

KORRIKA TXIKIA

16:00. Korrika Txikia.

ANOETA eta IRURA

KORRIKA TXIKIA

15:30. Korrika Txikia Irura eta Ano-
etako ikastolek batera, bi herriak el-
kartzen dituen zubian lekukoa bate-
tik bestera pasaz (Iruratik Anoetara). 

IKAZTEGIETA

KORRIKA TXIKIA

14:30. Korrika txikia irtengo da pla-
zatik eta ondoren txokolatada.

ZINEMA

Berotu zango, gerriak,

ondo lotu lokarriak

korrikalariz bete ditzagun

kaleak, herriak.

Oihukatu aldarriak

lehertu arte eztarriak

hizkuntza zaharrak pasatu ditzan

testigu berriak.

Txomin Azpiroz De Pedro
Harituz-eko kidea

Doinua: 
Dozena bat bertso berri.

Euskahaldun!

Amaia Goikoetxea Azpeitia
Ikus-entzunezko 
Komunikazioan lizentziaduna

Kitto. Kilometro markagailuak, plasti-
ko laranja, petoak... dena prest. Euska-
haldun uholdea bidean. Atzera zenba-
keta hasi da. Ez da askorik falta; goize-
an goiz jaikiko gara, autoa hartu eta
Berastegitik hasita Tolosaldeko korri-
kalariei bidea irekitzeko.

Irrikaz. Orduak aurrera egin ahala
eta momentua iritsi ahala, urduritasu-
nak erabateko zirrarari lekua egingo
diolakoan. Orain arte egindako lanak
behar bezalako emaitza izango duela-
koan. Aurtengoan beste era batean bi-
ziko dudalakoan.

Eta Tolosaldean pasako den bi egu-
netan ere hainbat herritarrek ilusioz
parte hartuko dutelakoan. Inguruko

euskaltzaleek egiten baitute handi Korri-
ka: bide ezberdinetatik euren ekarpena
egin duten herritarrek, eragileek eta en-
presek. 

Tartean, eskualdean sortu diren ba-
tzordeetan gogoz aritu direnei nire eske-
rrik beroenak, Korrikaren besoak luzatu
eta biderkatu dituztelako. AEKko kideei
euren babes eta lanagatik, Korrikaz gain,
urtea joan eta urtea etorri euskarazkoa
den herria osatzeko egiten duten jardu-
nagatik.

Kitto. Edo ez. Korrika igarota, lanean
jarraitu beharko da lekukoak atzean utzi-
takoak atontzen. Eta baita aurrera begi-
rakoak ere; egin beharreko bidea 10 egu-
nekoa baino luzeagoa da. Lekukoa gera-
tzearekin batera, ez ezazu euskararen
alde jarduteko zeure ekina gelditu. Ahal
duzu, ahaldun zara, euskahaldun!

KOMIKIA

Dena didaktiko izan beharraz

Mikel Goñi Sagastume
Irakaslea

Modan dago guztia didaktikoa izan beharra,
zerbait ikasarazteko egina. Kezkatuta nago.
Beharrezko al dituzte haurrek beti helburu
hori duten tresnak, jostailuak, liburuak, ma-
rrazki bizidunak...? Pare bat adibidek argi
utziko dute zertaz mintzo naizen.

Aurreko batean propaganda iritsi zen gure
postontzira. Jostailuak erostea nahi zuten eta
tarte bat hartu nuen begiratzeko. Eta, hara
non, zapatilen lokarriak lotzen ikasteko jos-
tailu bat ikusi nuen. Tristea izango litzateke lo-
karriak lotzen ikasteko oinetakoa ez den bes-
te zerbait erabili beharra, ezta?

Honen aurreko esperientziaren bat ere ba-
dut. Autoa eramaten dudan tailerreko lagu-
nek, beraiengan jarritako konfiantza esker-
tzeko, opariak egiten dizkidate maiz. Ba,
hauetako kasu batean liburu bat oparitu zida-
ten, euren kotxe baten propaganda egiteko

ipuin bat kontatzen zuena. Gustura irakurri
nuen nik-neuk ere. Baina, hara, amaitu eta
azken orrialdeetara iristean, irakurritakoaren
inguruko galderen tartea zegoen, irakurtzea
aski aberasgarria ez balitz bezala, ezta? 

Eta, bi adibide hauek sarritan eskoletan
erabiltzen ditugun materialei buruz gogoeta
egitera narama. Pentsa dezakegu, zerbait
ikasarazteko soilik sortu diren eta baliabide
didaktiko deitzen ditugun horiek bultzatu
izan dutela pentsamolde hau, izan ere, zen-
bat baliabide erabiltzen ditugu errealitateko
gauzak jolas moduan ikasarazteko? Zenbat
galdera egiten ditugu irakurri ostean? Umea-
ren berezko dohaina da ikastea, beraz, ez de-
zagun pentsatu ikaste prozesu guztietarako
zer bereziak egin, antolatu, erosi behar dire-
nik. Askotan gutxien espero dugun momen-
tuan ikasi egiten baitugu. Bizitzako esperien-
tzia errealak eskaintzea eta horietatik ikas-
tea hobe izango da, ezta?

Ostiralean
Giro tristea izango dugu. Goizean goizetik
zerua estalita egongo da. Euria egingo du.
Ez du euri askorik egingo, baina nahikoa
izango da giroa moteltzeko. Haizea ipar,
ipar-ekialdetik etorriko da eta tenperaturak
dezente jaitsiko dira ostegunarekin aldera-
tuz, gehienez 10º-tara iritsiko dira altue-
nak.

Larunbatean
Giro motela eta nahiko tristea izango dugu.
Orokorrean ez du euri askorik egingo, baina
tarteka-tarteka bustiko du eta nahiko giro
ezatsegina izango dugu. Haizea ipar aldetik
sartuko da eta tenperaturak ostiralekoare-
kin alderatuta gutxi mugituko dira. Tenpera-
tura altuenak 10º-ren bueltan geratuko
dira.

Igandean
Oraindik giro motela izango dugu. Euri as-
korik ez du egingo baina larunbatean beza-
la tarteka-tarteka zaparradaren bat izango
dugu. Haizea ipar-ekialdetik sartuko da eta
hoztu egingo du. Tenperatura altuenak 
7-8º-tan geratuko dira. Elur mailak ere be-
hera egin eta bukatzean 600 metroren
bueltan izango dugu.

Astelehenean 
Goiz partean eta arratsaldera bitarte tanta
batzuk izango ditugu. Arratsaldean pixka-
naka atertu eta ostarte batzuk zabalduko
zaizkigu. Tenperaturak berdin mantenduko
dira ipar-ekialdeko haizearen eraginpean
eta 7-8º-tik ez dira pasako. Elurra goiz par-
tean 700 metrotan kokatuko da eta arra-
tsalde partean igo egingo da. Datorren as-
teari begira jarrita, orokorrean itsura naha-
sia datorrela esan daiteke. 

Iker Ibarluzea
Eguraldi mutila

Ostirala
20

Larunbata
21

Igandea
22

Astelehena
23

Martxoak 20, ostirala
Ibarra
Egunekoa eta gauekoa :
Lejeune Maset, L. 
Euskal Herria kalea, 46.
Tel.: 943 67 32 74.

Martxoak 21, larunbata
Tolosa
Egunekoa eta gauekoa:
Olarreaga, M. 
Martin J. Iraola etorbidea, 10.
Tel.: 943 67 24 38.

Martxoak 22, igandea
Tolosa
Egunekoa eta gauekoa:
Olarreaga, I. 
Korreo kalea, 2. Tel.: 943 67 01 28.

Martxoak 23, astelehena
Tolosa
Egunekoa: Bronte, C. 
Korreo kalea, 20. Tel.: 943 67 60 13.
Gauekoa: Santamaria, I. 
Nafarroa etorbidea, 2. 
Tel.: 943 65 46 10.

Zorionak 
Anttoni!

Anttoni Arruabarrena Sarasola
Gaur 96 urte.

Zorionak familia 
guzti guztiaren partez!

